
Ed. 119. Frumvarp til laga [87. mál]
um héraðsskóla Austur-Skaftafellssýslu.

Flm.: Páll Þorsteinsson.

1. gr.
Reisa skal nýjan héraðsskóla í Austur-Skaftafellssýslu og sé hann búinn heima-

vist handa nemendum.

2. gr.
Menntamálaráðherra lætur gera í samráði við sýslunefnd kostnaðar- og fram-

kvæmdaáætlun um smíði héraðsskólans samkvæmt 1. gr. Skal áætlunin við það
miðuð, að hafizt verði handa um smiði skólans eigi síðar en á árinu 1968 og að
skólinn verði fullgerður á eigi lengri tíma en fimm árum.

3. gr.
Rildssjóður ber allan kostnað af byggingu og rekstri þess héraðs skóla, sem lög

þessi taka til. Haga skal byggingu hans svo, að þar megi með hægu móti reka
sumargistihús.

Sýslan leggur til skólastað ókeypis.



4. gr.
Námsefni og prófkröfur héraðs skólans skulu vera hinar Sömu og í hlið-

stæðum skólum og við það miðað, að nemendur eigi þess kost að ljúka þar námi
gagnfræðastigs.

5. gr.
Ráðherra ákveður nánar staðsetningu og umdæmi skólans að fengnum tillögum

fræðslumálastjóra. hlutaðeigandi sýslunefndar og fræðsluráðs.
Unglingar, sem eiga heima í umdæmi skólans, sbr. 1. málsgr., hafa forgangs-

rétt til skólavistar .
6. gr.

Ríki og sýslufélag eiga samaðild að stjórn héraðsskólans. Menntamálaráðherra
skipar tvo stjórnarmenn og annan þeirra formann. Sýslunefnd kS's þrjá stjórnar-
menn að fengnum tillögum fræðsluráðs.

Nú telst umdæmi héraðsskólans. sbr. 5. gr., ná yfir Austur-Skaftafellssýslu og
hluta af Suður-Múlasýslu, og kýs þá sýslunefnd Austur-Skaftafellssýslu tvo stjórn-
armenn, en sýslunefnd Suður-Múlasýslu einn.

7. gr.
Lög þessi öðlast þegar gildi.

Greinargerð.
Liðin eru tuttugu ár, síðan hin almenna skólalöggjöf, sem nú gildir, var sett.

Markmiðið með þeirri löggjöf var einkum það að samræma starfsemi skólanna,
lengja skólaskyldu og koma á sem mestum jöfnuði um aðstöðu ungmenna til
skólagöngu.

Mikið skortir á, að þessu marki sé að fullu náð. Af Því leiðir, að aðstaða æsku-
fólks til náms er enn mjög misjöfn, m. a. af því að í sumum landshlutum vantar
tilfinnanlega skóla, einkum á gagnfræðastiginu. Stendur sveitabyggðin mjög höllum
fæti í þessu efni.

Héraðsskólarnir hafa átt að gegna því hlutverki fyrst og fremst, síðan skóla-
kerfið var samræmt, að veita hver á sínu svæði fullnægjandi aðstöðu til náms á
gagnfræðastiginu. En þeir skólar eru of fáir, svo að um margra ára skeið hafa
sumir þeirra árlega orðið að synja fjölmörgum umsækjendum um skólavist. Afleið-
ingin hefur ými.st orðið sú, að æskumenn, sem alast upp í þessum landshlutum,
hafa orðið að hætta alveg við gagnfræðanám eða fresta því til seinni tíma.

Þegar gildandi skólalöggjöf var sett, var kveðið svo á, að hver sýsla og hver
kaupstaður sé fræðsluhérað og að í hverju fræðsluhéraði skuli starfa einn gagn-
fræðaskóli hið minnsta. Í framkvæmd hefur þetta orðið þannig á tuttugu ára tíma-
bili, að yngsti héraðsskólinn, þ. e. Skógaskóli. hóf starfsemi sína rúmum tveimur
árum eftir að skólalöggjöfin með þeim ákvæðum, er áður greinir, öðlaðist gildi, og
síðan hefur enginn nýr héraðsskóli verið byggður.

A Suðausturlandi er verið að koma framkvæmd skólamála í það horf, að nem-
endur ljúki skyldunámi í sambandi við barnaskólana, og miðskóladeildir starfa á
Höfn og Djúpavogi, En á þessu svæði vantar mjög tilfinnanlega fullkominn skóla
gagnfræðastigs.

Með frv. þessu er lagt til, að stofnsettur verði nýr héraðsskóli í Austur-Skafta-
fellssýslu og sé hann búinn heimavist handa nemendum.

Dýrtíðin, sem magnazt hefur hin síðari ár, veldur miklu um það, að stofn-
kostnaður menntastofnunar, sem hér um ræðir, verður allmikill. A hinn bóginn
hefur löggjafinn ekki séð sýslufélögunum fyrir nýjum tekjustofnum, svo að yfir-
leitt eru þau þess ekki megmig að taka á sig þungar fjárhagsbyrðar. Héraðsskólarnir
(heimavistarskólar gagnfræðastigs), sem starfað hafa lengi, eru flestir orðnir sér-
eign ríkisins samkvæmt samningum, sem gerðir hafa verið á grundvelli laga nr.



34 18. apríl 1962. Í frv. þessu er lagt til, að hið sama gildi um héraðsskóla í Austur-
Skaftafellssýslu, þannig að ríkissjóður beri allan kostnað af byggingu hans og
rekstri. Samkvæmt frv. skal þó sýslan leggja skólanum til land, er fullnægi þörfum
hans.

Frv. þetta er borið fram í samræmi við áskorun sýslunefndar Austur-Skafta-
fellssýslu og ályktun fulltrúafundar bænda í héraðinu. Samþykkt sýslunefndar, svo
og ályktun bændafundar um málið eru birtar hér sem fylgiskjöl.

Fy1pkjal I.

SÝSLUMAÐURINN Í SKAFTAFELLSSÝSLU

Vík í Mýrdal, 22. ágúst 1966.
Hér með sendist yður eftirfarandi áskorun, samþykkt á síðasta aðalfundi sýslu-

nefndar Austur-Skaftafellssýslu.
,,sýslufundur Austur-Skaftafellssýslu 1966 telur, að brýn nauðsyn sé á Því að

byggja héraðsskóla (heimavistarskóla gagnfræðastigs) Í sýslunni, en telur jafn-
framt, að útilokað sé, að sýslan geti staðið straum af stofn- og reksturskostnaði
slíkrar stofnunar, samkv. lögum nr. 41 frá 1955. Skorar því sýslunefndin fastlega
á alþingismenn kjördæmisins að bera fram frumvarp á næsta Alþingi til breytinga
á téðum lögum, þess efnis, að ríkið láti byggja héraðs skóla í Austur-Skaftafells-
sýslu, er sé eign rikisins."

F. h. sýslunefndar Austur-Skaftafellssýslu,

Einar Oddsson.

Fylgiskjal II.

Fundarályktun frá bændafundi A.-Skaftfellinga 12.-13. nóv. 1966.

Fulltrúafundur bænda í A.-Skaftafellssýslu, haldinn að Mánagarði dagana 12.
og 13. nóv. 1966, fagnar því, sem áunnizt hefur í skólamálum sýslunnar, sérstaklega
tilkomu miðskóladeildar á Höfn, og skorar á alþingismenn kjördæmisins að vinna
að framgangi héraðsskólastofnunar í sýslunni í samræmi við tillögu frá sýslunefnd
A.-Skaftafellssýslu, er samþykkt var á sýslufundi 1966.

Samkvæmt fundagerðabók

Þorsteinn Jóhannsson.


